
 
     
 
 
 

МОЛИ1ТВА втора1z 
ко прпdбному o3ц7у1 на1шему корни1лію а3леxа1ндровскому 

 
Q чcтна1z главо2, прпdбне и3 бг7облаже1нне o4ч7е на1шъ 

корни1ліе! Не преста1й мл7тву творz2 къ чл7вэколю1бцу  
бг7у w3 ста1дэ твое1мъ, є31же t души2 возлюби1лъ є3си2, и3 
w3 не1мъ же мно1ги по1ты и3 болёзни претерпёлъ є3си2, 
сегw2 ра1ди мо1лимъ тz2: k1коже въ тру1днэмъ се1мъ и3 
многоболёзненнэмъ житіи2 до1ндеже бэ2, люблz1ше ны2, 
наста1вникъ бо и3 во1ждь на1мъ бы1лъ є3си2 ко спасе1нію: 
мно1жае па1че ны1нэ предстоz2 бж7ію прcто1лу всёхъ цр7z2, 
помина1й ны2 ча1да своz2, k1кw да и3зба1витъ ны2 гдcь t 
тмы2 страсте1й и3 всz1кагw w3бдержа1ніz лука1выхъ 
бэсw1въ и3 злы2хъ челwвэ1къ. Помzни2, прпdбне o4ч7е, и3 
на1съ u3бо1гихъ рабо1въ твои1хъ, (и4м>къ), да мл7твами 
твои1ми въ де1нь стра1шнагw преще1ніz, ми1лостиваго 
судію2 w3брz1щемъ, гдcа на2шего i3и7са хрcта, є3му2же сла1ва и3 
держа1ва со nц7eмъ и3 съ прест7ы1мъ дх7омъ ны1нэ и3 
при1снw и3 во вё1ки вэкw1въ, ґ3ми1нь. 

 


